
Annotatsiya: Mazkur maqola boshlang‘ich sinf o‘quvchilarida idrok faoliyatini 

rivojlantirishga qaratilgan psixologik usullar va mashg‘ulotlarga ba’gishlangan bo’lib, 

ta’lim jarayonida idrok va tasavvur integratsiyasi orqali o’qitishning yangi metodlarini 

taklif qiladi. 

Kalit so'zlari: Diqqat, Xotira, Mantiqiy tafakkur, ijodiy qobilyatlar, interfaol usular, 

innavatsiyon yondashuv, dars jarayoni. 

Аннотация: Данная статья посвящена психологическим методам и упражнениям, 

направленным на развитие познавательной деятельности учащихся младших 

классов, и предлагает новые методы обучения посредством интеграции восприятия и 

воображения в учебный процесс. 

Annotation: This article is devoted to psychological methods and exercises aimed at 

developing the cognitive activity of primary school students, and offers new teaching 

methods through the integration of perception and imagination into the educational 

process. 

Idrok – tashqi dunyo haqidagi tasavvurlarni qabul qilish, tahlil qilish va ulardan 

xulosa chiqarish qobiliyati, shuningdek ushbu kognitiv jarayon o‘rganishning muhim 

elementidir. Idrok va tasavvur integratsiyasi orqali diqqat, xotira va mantiqiy fikrlash 

qobiliyatlarini mustahkamlash, shuningdek, o‘quvchilarning idrok faoliyatini yanada 

rivojlantirishga erishish mumkin. Taklif etilishi nazarda tutilgan mashg‘ulotlar bolalarning 

kognitiv va emotsional rivojlanishiga ijobiy ta’sir ko‘rsatadi, pedagogik faoliyatda 

samarali ta’lim metodi sifatida qo‘llash imkoniyatini yaratadi. Ushbu metodlar ta’lim 

orqali psixologik ta’sir ko’lamini o‘quvchilarning umumiy rivojlanishiga ta’sirini ijobiy 

omil sifatida ko‘rib chiqishga qaratiladi. 

Boshlangʻich sinf oʻquvchilarining idrokini rivojlantirishda oʻqituvchilar uchun 

quyidagi ta’lim metodlaridan foydalanish taklif etiladi: 

1. Individual yondashuv: Har bir oʻquvchining psixologik xususiyatlari, 

imkoniyatlari va ehtiyojlarini hisobga olish orqali oʻquvchilarning idrokini har tomonlama 

rivojlantirishga imkon yaratadi. 

2. Muammoli ta’lim: Muammoli vaziyatlarni yaratish va ularni hal etishga 

yoʻnaltirilgan mashgʻulotlar orqali oʻquvchilarning mustaqil fikrlash, tahlil qilish va qaror 

qabul qilish qobiliyatlarini rivojlantirishga erishiladi. 

3. Interfaollik va faollik: Dars jarayonida oʻquvchilarning faol, mustaqil va ijodiy 

faoliyatlarini ta'minlaydigan interfaol usullar, metodlar va texnologiyalardan foydalanish 

nazarda tutiladi. 

4. Motivatsiya va qiziqish uyg'otish: Oʻquvchilarning bilim olishga, oʻrganishga, 

mustaqil fikrlash va ijodkorlikni namoyish etishga boʻlgan qiziqish va motivatsiyasini 

rag'batlantiruvchi muhitni yaratishga qaratiladi. 

5. Guruhlarda ishlash: Oʻquvchilarning guruh boʻlib ishlashi, hamkorlikda yechim 

topishi, muloqot va muammolarni birgalikda hal qilish ko'nikmalarini rivojlantirish 

maqsad qilandi. 

Ushbu yondashuvlar boshlangʻich sinf oʻquvchilarining idrokini har tomonlama 

rivojlantirishga, ularning oʻquv jarayoniga boʻlgan qiziqish va motivatsiyasini oshirishga 

xizmat qiladi. Boshlangʻich sinf oʻquvchilarining idroki va psixologik rivojlanishini 

qoʻllab-quvvatlash juda muhim. Buning bir qator psixologik yondashuvlardan foydalanish 

maqsadga muvofiq. Jumladan, asosiy metodlardan tashqari qo'shimcha tavsiya sifatida 

darslarni 20-25 daqiqalik bloklarga boʻlish, dam olish daqiqalarini rejalashtirish, jismoniy 

faollikni targʻib qilish bo‘lsa, ushbu yondoshuvlarni amalda qo’llash uchun ta’limning bir 

qator tamoyillariga rioya qilish, ya’ni: 

1. Izchillik prinsipiga amal qilish 

2. Oʻquvchilarning yosh xususiyatlarini hisobga olish 

3. Muntazam ravishda natijalarni baholash kabilarni ta’limning asosiy talabi sifatida 

keltirib o‘tish joiz. 

Boshlang’ich sinf o‘quvchilarining ta’lim jarayonda idrokini rivojlantirish uchun bir 

qator asosiy psixologik yondoshuvlarni taklif etamiz (1-rasm). 

Boshlang’ich sinf o‘quvchilarida idrok xusuiyatlarini rivojlantirishga 

qaratilgan asosiy psixologik yondoshuvlar 

Xulosa o’rnida shuni ta’kidlash lozim-ki, boshlangʻich sinf oʻquvchilarining 

idrokini kuchaytirish murakkkab va koʻp qirrali jarayondir. Bunda ta’limning o‘rni beqiyos 

bo‘lib, darslarda foydalanish uchun bir qatoro‘ziga xos uslublarni qo’llash tavsiya etiladi. 

Birinchidan, kompleks yondashuv orqali – psixologik va pedagogik usullarni birgalikda 

qoʻllash, nazariy va amaliy bilimlarni uygʻunlashtirish, tizimli va izchil ishlash zaruriyat; 

ikkinchidan, individual rivojlanish – har bir oʻquvchining shaxsiy xususiyatlarini hisobga 

olish, qobiliyat va imkoniyatlardan kelib chiqib ish olib boorish, shaxsga yoʻnaltirilgan 

taʻlim metodlarini qoʻllash; uchinchidan, zamonaviy talablar – innovatsion 

texnologiyalardan foydalanish, interfaol metodlarni joriy etish, oʻquvchilarning zamonaviy 

ehtiyojlarini inobatga olish; to’rtinchidan, natijadorlik – muntazam monitoring olib borish, 

erishilgan yutuqlarni baholash, kamchiliklarni oʻz vaqtida aniqlash va bartaraf etish; 

beshinchidan, hamkorlik - oʻqituvchi-oʻquvchi munosabatlarini toʻgʻri yoʻlga qoʻyish, ota-

onalar bilan doimiy aloqani taʻminlash, jamoa boʻlib ishlash koʻnikmalarini shakllantirish 

kabilardan iborat. Ushbu yondashuvlarni toʻgʻri va samarali qoʻllash orqali boshlangʻich 

sinf oʻquvchilarining idrok qobiliyatlarini sezilarli darajada oshirish, ularning bilish 

jarayonlarini faollashtirish va kelajakda muvaffaqiyatli taʻlim olishlari uchun mustahkam 

poydevor yaratish mumkin. Shuningdek, ushbu jarayonga ota-onalarni jalb etish, ular bilan 

hamkorlikni yoʻlga qoʻyish ham muhim ahamiyatga ega. 

